
درێژایـــی  بـــە  ئافرەتـــان 
پیـــاوان  شانبەشـــانی  مرۆڤایەتـــی  مێـــژووی 

خـــاوەن  پێویســـت  وەك  بـــەڵام  كـــردووە،  كاریـــان 
ئابووریـــی ســـەربەخۆ نەبـــوون، ئـــەوە لـــە حاڵێكـــدا كـــە 

ــان كاریگەریـــی  زانســـتی ســـەردەم ســـەلماندوویەتی كاركردنـــی خانمـ
ئەرێنـــی لەســـەر گۆڕینـــی رەوتـــی كۆمەڵگـــە بەگشـــتی دەبێـــت و تەكانێـــك 

بـــە پێشـــوەچوونی خەباتـــی یەكســـانی لـــە ئـــەرك و مـــاف و داهاتـــی خـــودی 
ـــان هاوشـــێوەی  ـــە پێشـــكەوتووەكان ئافرەت ـــە كۆمەڵگ ـــان دەدات، ئەگەرچـــی ل خانم

پیـــاوان لـــە دەرەوەی مـــاڵ كاردەكـــەن و خـــاوەن داهاتـــی خۆیانـــن، بـــەڵام هێشـــتا 
ـــرەت  ـــە كاری ئاف ـــری ل ـــە كوردستانیشـــەوە( رێگ ـــدا )ب ـــە زۆر وڵات ـــاواز ل ـــژەی جی ـــە رێ ب
لـــە دەرەوەی مـــاڵ دەكرێـــت. هـــاوكات پرســـیاری ئـــەوە دەكرێـــت ئایـــا ســـەربەخۆبوونی 
ـــت  ـــاكاری دەیپارێزێ ـــەڵاواردن و جی ـــە ه ـــد ل ـــا چەن ـــەوە ت ـــە رووی ئابووریی ـــرەت ل ئاف
ـــاری گـــوڵان وەڵامـــی  ـــەی گۆڤ ـــەم راپۆرت ـــەوە؟ بەشـــداربووانی ئ ـــۆ دەگەڕێنێت ـــی ب و ماف

ــەوە. ــیارە دەدەنـ ــەو پرسـ ئـ

ت لە
، ئافرە

سەربەخۆیی ئابووریی

گوڵان: كۆمەڵایەتی

ــووم و  ــتا دانەمەزرابـ ــرد هێشـ ــەرگیریمان كـ ــە هاوسـ »كـ
ـــەرم  ـــۆم، بەڵكـــو هاوس ـــاوەن مووچـــەی خ ـــە خ نەبووبووم
بـــۆ  دوو منداڵەكانمانـــی  و  خـــۆم  رۆژانـــە خەرجـــی 
زۆر  ماددیشـــی  وەزعـــی  ئەگەرچـــی  جێدەهێشـــتم، 
ــەرمدا  ــە بەسـ ــوو، هەمیشـ ــل بـ ــەڵام رەزیـ ــوو، بـ ــاش بـ بـ
ـــێ  ـــە چـــی ل ـــەو هەمـــوو پارەی ـــد و دەیگـــوت: ئ دەیبۆڵان
دەكـــەی؟ دوای ســـێ ســـاڵ ســـوپاس بـــۆ خـــوا دامـــەزرام، 
لـــەو كاتـــەوە دامـــەزراوم بـــە تـــەواوی حەســـاومەتەوە 
بـــووە،  رزگارم  هاوســـەرەكەم  بۆڵـــەی  و  پرتـــە  لـــە  و 
خەرجـــی  خـــۆم،  خەرجیـــی  وێـــڕای  ئـــەوەی  لەبـــەر 
منداڵەكانیشـــم دابیـــن دەكـــەم و هـــاوكاری هاوسەرەكەشـــم 
دەكـــەم، راســـتە مانـــدووم و كاری ناومـــاڵ و كاری 
دەرەوەش دەكـــەم، بـــەڵام دڵـــم بـــە داهاتەكـــەم خۆشـــە و بـــە 
دڵـــی خـــۆم بـــازاڕ دەكـــەم و خێـــر و چاكـــەش بـــە پارەكـــەم 
دەكـــەم.« ئـــەوە قســـەی بەنـــاز ســـیروان بـــوو، وەك خـــۆی 
باســـی كـــرد لـــە دادگای هەولێـــر فەرمانبـــەرە و هـــەر لـــە 
ــت:  ــەوە دەڵێـ ــەربەخۆیی ئابووریـــی خانمانیشـ ــارەی سـ بـ
»ســـەربەخۆیی دارایـــی بـــۆ ئافـــرەت زۆر گرنگـــە، 
ئـــەو دەســـتكەوتە داراییـــە كـــە لـــە رێـــگای توانـــا و 
جێـــگای  دەهێنێـــت،  بەدەســـتی  خۆیـــەوە  كاركردنـــی 
شـــانازی و ســـەربەرزییە بـــۆی و توانـــا و كەسایەتیشـــی 
ــە  ــە هەمیشـ ــترە كـ ــەوە خۆشـ ــان دەدات، زۆریـــش لـ نیشـ
چـــاوی لـــە دەســـتی بـــاوك و بـــرا، یـــان 

ــت.«  ــی بێـ ــەت هاوسەرەكەشـ تەنانـ
ئابوورینـــاس هۆشـــمەند رەفیق، ســـەرەتا 
باســـی ئـــەوە دەكات كـــە »لـــە جیهانـــی 
ئـــەوەی  لەگـــەڵ  ئەمـــڕۆدا، 
ئافرەتـــان بـــەراورد بـــە رابـــردوو 
بوونەتـــەوە  چاوكراوەتـــر 
زۆریـــان  ئاشـــنایەتی  و 
لەســـەر  كـــردووە  پەیـــدا 
ســـەرووی  لـــە  مافەكانیـــان، 
زانیاریـــی  ئەوانـــەوە  هەمـــوو 
باشـــیان پەیـــدا كـــردووەە لەســـەر 
بـــە  ئابوورییەكانیـــان،  مافـــە 
تێگەیشـــتوون  ئـــەوەی  هـــۆی 
مافـــە  پێشـــێلكردنی  لـــەوەی 
ئابوورییەكانیـــان، بۆتـــە هـــۆكاری 
دیكەیـــان  مافەكانـــی  ئـــەوەی 
لـــێ زەوت بكرێـــت، بۆیـــە لـــە 
دەكـــەن  خەبـــات  ئێســـتادا 
بـــۆ بـــە دەســـتهێنانی مافـــە 
لـــەو  ئـــا  ئابوورییەكانیـــان، 
ژیـــر  ئافرەتـــی  روانگـــەوە 
لـــەوە  بیـــر  هەمیشـــە 
ســـەرچاوەی  دەكاتـــەوە 

داهاتـــی ســـەربەخۆ بێـــت، تـــا بتوانێـــت لـــەو رێگـــەوە 
بـــكات،  دابیـــن  ســـەربەخۆیی  بـــە  پێداویســـتییەكانی 
بەبـــێ ئـــەوەی داوا لـــە بـــاوك، بـــرا یـــان هاوســـەری بـــكات 
بـــۆ ئـــەوەی خەرجـــی مانگانـــەی بـــكات، كـــە زۆرینـــەی 
بەشـــێكی  خانـــەوادەكان  و  هاوســـەران  كێشـــەكانی 
بـــۆ ئـــەوە دەگەڕێتـــەوە، بـــەڵام بـــە ســـەربەخۆبوونی 
ـــەوە،  ـــر دەبێت ـــە كەمت ـــرەت ئەم ـــی ئاف ـــەرچاوەی داهات س
ــە  ــە كـ ــای ئەوەیـ ــەربەخۆبوونەش مانـ ــەو سـ ــان ئـ بێگومـ
ئافـــرەت كار دەكات لـــە دەرەوە چ لـــە كۆمپانیاكانـــی 
كەرتـــی تایبـــەت یـــا دامودەزگاكانـــی حكومـــەت.« 
لـــە  ئافـــرەت  »ســـەربەخۆنەبوونی  دەڵێـــت:  هـــاوكات 
بـــواری ئابووریـــدا، خـــۆی ســـەرەكیترین و بەهێزتریـــن 
و كاریگەرتریـــن هەنـــگاوی توندوتیـــژی نواندنـــە دژ 
ـــرەت  ـــۆ ئاف ـــووری ب ـــە ســـەربەخۆیی ئاب ـــرەت، وات ـــە ئاف ب
ـــژی  ـــە توندوتی ـــەوە ل ـــە دووركەوتن ـــە ل ـــی وەرچەرخان خاڵ
ـــان  ـــەوەی مافـــە زەوتكراوەكانی ـــان و گەڕان ـــە ئافرەت دژ ب
مســـۆگەر دەكات، چونكـــە ئافرەتـــان لـــە بەدەســـتهێنانی 
ئەســـتوورتر  پشـــت  ســـەربەخۆ،  دارایـــی  ســـەرچاوەی 
توندوتیـــژی  بـــە  دژ  هەڵبڕینـــی  دەنـــگ  لـــە  دەبـــن 
بەرامبەریـــان و رازینەبـــوون بـــەو دۆخـــە خراپـــەی تێـــی 
دەكـــەون، بـــە جورێـــك لـــە هـــەر دۆخێكـــدا توندوتژییـــان 
بەرامبـــەر بكرێـــت، ئـــەو دۆخـــە قبـــووڵ ناكـــەن و خۆیـــان 
ـــی ســـەربەخۆوە  ـــە رێگـــەی ســـەرچاوەی دارای ـــن ل دەتوان

بەڕێوەبـــەرن.«
ئـــاواز شـــێرزاد بەرپرســـی یەكێتـــی ئافرەتانـــی كوردســـتان 
- ناوەنـــدی ســـیدەكان، ســـەبارەت بـــە هەمـــان پـــرس 
دەڵێـــت: »یەكێـــك لـــە مەرجەكانـــی فەراهەمكردنـــی 
ــەربەخۆیە و  ــی سـ ــی ئابوورییەكـ ــگوزەرانی، بوونـ خۆشـ
بەتایبـــەت بـــۆ رەگـــەزی مێیینـــە كـــە تـــا راددەیەكـــی 
ـــەردەم پێشـــێلكردنی مافەكانـــی،  ـــاش دەبێتـــە رێگـــر لەب ب
ســـەرچاوەكانی ئابووریـــی ســـەربەخۆش زۆرن، بـــەڵام 
كەمتـــر بـــۆ ئافـــرەت هەڵكەوتـــووە، ئەمـــەش بـــە هـــۆی 
بـــێ متمانەیـــی بـــە تواناكانـــی خۆیـــان و گرینگـــی 
نـــەدان بـــە خوێنـــدن و هونـــەر و بەهـــرەی خۆیـــان بـــووە، 
بۆیـــە مـــن وەكـــو تاكێكـــی ئـــەو كۆمەڵگەیـــە و وەك و 
ـــم پێویســـتیان  ئافرەتێـــك پێـــم وایـــە هەمـــوو هاوڕەگەزەكان
بەوەیـــە ئابوورییەكـــی ســـەربەخۆیان هەبێـــت، بـــۆ ئـــەوەی 
بتوانـــن بـــە دەســـتی زێڕینـــی خۆیـــان داهاتوویەكـــی 
جـــوان و ژیانێكـــی شایســـتە دابیـــن بكـــەن بـــۆ خۆیـــان 
و نەبنـــە بـــار بـــەر ســـەر خانـــەوادەرو خێزانیـــان، بەڵكـــو 
بـــە پێچەوانـــەوە دەتوانـــن لـــە چوارچێـــوەی ئـــەو داهاتـــەی 
هەیانـــە ئـــەدای كاركـــردن فراوانتـــر بكـــەن و ببنـــە خـــاوەن 
پـــڕۆژە و هەلـــی كار بـــۆ كەســـانی دیكـــەش بڕەخســـێنن، 
ئەمـــەش تەنیـــا بـــەوە دەكرێـــت كـــە متمانەیەكـــی تەواویـــان 
ـــە  ـــە تان ـــان هەبێـــت و گـــوێ ب ـــا و بەهـــرەی خۆی ـــە توان ب

و تەشـــەری كۆمەڵگـــە نـــەدەن.«

راستە ماندووم و كاری ناوماڵ و 
كاری دەرەوەش دەكەم، بەڵام دڵم 

بە داهاتەكەم خۆشە و بە دڵی 
خۆم بازاڕ دەكەم و خێر و چاكەش 

بە پارەكەم دەكەم

كاركردن توانا و كەسایەتیی 
ئافرەت نیشان دەدات، زۆریش 

لەوە باشترە كە هەمیشە چاوی لە 
دەستی باوك و برا، یان تەنانەت 

هاوسەرەكەی بێت

پێشێلكردنی مافە 
ئابوورییەكانیانی ئافرەتان بۆتە 

هۆكاری ئەوەی مافەكانی دیكەشیان 
لێ زەوت بكرێت

ئافرەتی ژیر هەمیشە بیر لەوە 
دەكاتەوە سەرچاوەی داهاتی 

سەربەخۆ بێت، تا بتوانێت لەو 
رێگەوە پێداویستییەكانی بە 

سەربەخۆیی دابین بكات

منداڵانی سەر شەقام چاوەڕوانی 
فریادڕەسێكن

ئەگەرچی لە كۆڕبەندە جیهانی و رێككەوتننامە نێودەوڵەتییەكان‌و دەستوورو یاسا 
ناوخۆیی و هەرێمییەكانیش بەدەقی نووسراو، مافەكانی منداڵ دیاریكراون، بەڵام هێشتا لە 
زۆربەی وڵاتانی جیهاندا )بە كوردستانیشەوە( نەتوانراوە كاركردنی منداڵ لەسەر شەقام و 
لەناو كارگەكان و دابڕانی لە خوێندن كۆنتڕۆڵ بكرێ، كارەساتی گەورەش ئەوەیە ژمارەی 
ئەو منداڵ و مێرمنداڵانەش كەم نییەكە بە خواستی خۆیان سواڵ دەكەن، یان بە زۆرەملێ 

دەرۆزەیان پێ دەكەن، هەر بۆیە چالاكانی مەدەنی و پارێزەرانی مافەكانی منداڵان بە 
پێویستی دەزانن، یاسای كاركردن پێداچوونەوەی بۆ بكرێت، بۆ ئەوەی بە هەموو شێوەیەك 

كاركردن بە منداڵ و سواڵكردنی منداڵان قەدەغە بكرێت.
گوڵان: كۆمەڵایەتی

مێرمنداڵێكی بۆیاخچی: پێڵاوەكانت وەك ناخی خۆم پاك و 

وەك چارەنووسم رەش دەكەم
تی
ڵایە
مە
كۆ

لەســـەر  پایتەختـــدا  بـــازاڕی  جەرگـــەی  نـــاو  لـــە 
ـــە دانیشـــتووە و قەفەســـەیەكی  چواربەنێكـــی گچكۆك
دارینـــی لەبـــەر دەمیـــدا دانـــاوە و چەندیـــن جـــووت 
ـــەك  ـــەك ی ـــز كـــردووە، ی پێـــاوی بەقـــوڕ و خـــۆڵاوی رێ
بـــە پەنجـــە خنجیلانەكانـــی  پاكیـــان دەكاتـــەوە و و 
بۆیاخیـــان تـــێ دەســـووێ و زیاتـــر بریقەداریـــان دەكات، 
ــاوار دەكات:  ــەرز هـ ــی بـ ــە دەنگێكـ ــاش بـ ــا پەیتـ پەیتـ
»پێڵاوەكانـــت وەك ناخـــی خـــۆم پـــاك دەكەمـــەوە.« 
ســـەر  لـــە  بـــەركارە  مێرمنداڵێكـــی  دیمەنـــی  ئـــەوە 
شـــەقام كـــە خـــۆی بـــە ســـەعید دەناســـێنێت و وەك 
باســـیكرد، تەمەنـــی 15 ســـاڵانە و مـــاوەی چـــوار 
و  هاویـــن  گەرمـــای  )بـــە  وەرزە  چـــوار  ساڵیشـــە، 
ـــی  ـــەقام كاری بۆیاخ ـــەر ش ـــتانەوە( لەس ـــەرمای زس س

پێـــاو دەكات.
دەكات،  لـــێ  داوای  گـــوڵان  پەیامنێـــری  كاتێـــك 
گەپێكـــی دۆســـتانەیان هەبێـــت، بـــە روویەكـــی كـــراوە 
ــت:  ــە، دەڵێـ ــانەی رازیبوونـ ــە نیشـ ــەوە كـ ــە بزەیەكـ و بـ
فەرمـــوو. مۆڵەتـــی ئـــەوەش دەدات كـــە وتەكانـــی بـــاو 

ــەوە. بكرێتـ
ســـەعید لـــە وەڵامـــی ئـــەو پرســـیارەدا كـــە چـــۆن 
پـــاك  خـــۆم  ناخـــی  وەك  »پێڵاوەكانـــت  بۆچـــی  و 
دەكەمـــەوە«، كردووەتـــە دروشـــم و بـــە دەنگـــی بـــەرز 
ـــردم،  ـــری ك ـــەوە برادەرێكـــم فێ ـــی: »ئ ـــەوە؟ گوت دەیڵێت
هەمیشـــە پێڵاوەكانـــی لای مـــن بۆیـــاخ دەكات، ئـــەو 
كەســـێكی رۆشـــنبیرە، زۆر سوپاســـی دەكـــەم، لـــەو 
كاتـــەوە داهاتـــم زۆر باشـــتر بـــووە، رۆژی وا هەیـــە 
پەنجـــا هـــەزار دینـــارم دەســـت دەكەوێـــت، ئینجـــا كار 
عەیـــب نییـــە، ئێمـــەش كـــە كار دەكەیـــن، بـــۆ ئەوەیـــە 
موحتاجـــی كـــەس نەبیـــن، بۆیـــە ناخمـــان پاكـــە و پـــارەی 
ــتیدا  ــە راسـ ــەڵام لـ ــەوە، بـ ــۆ ماڵـ ــەوە بـ حـــەڵاڵ دەبەینـ
پیـــاوەكان وەك چارەنووســـی خۆمـــان رەش دەكەیـــن.« 
وەڵامەكـــەی ئـــەو مێرمنداڵـــە زیـــت و وریایـــە ناخـــی 

ــت. ــژدان دەهەژێنێـ ــاوەن ویـ ــی خـ ــەر مرۆڤێكـ هـ
ــدووە و  ــەرەتایی خوێنـ ــا پۆلـــی پێنجـــی سـ ــەعید تـ سـ
وەك خـــۆی پێداگـــری لـــە ســـەر دەكات، زۆریـــش زیـــرەك 
بـــووە، بـــەڵام »بەناچـــاری« وازی لـــە خوێنـــدن هێنـــاوە، 
بـــۆ ئـــەوەی داهاتێـــك بـــۆ بژێویـــی خانەوادەكـــەی دابیـــن 
ـــرد:  ـــاس ك ـــەرهاتی خۆیشـــی بەمجـــۆرە ب ـــكات. بەس ب
»بـــرا گەورەكـــەم كـــە لـــە مـــن خوشـــكەكانم گەورەتـــر 
بـــوو، بـــە نەخۆشـــییەكی كتوپـــڕ جوانەمـــەرگ بـــوو، تـــا 
ئـــەو مابـــوو، ژیانمـــان عەیبـــی نەبـــوو، مـــن لـــە ماڵـــەوە 
پێڵاوەكانـــی خـــۆم و باوكـــم و براكەشـــم بۆیـــاخ دەكـــرد، 
بـــەڵام دوای مردنـــی بـــرام بـــە جارێـــك ژیانمـــان شـــێوا. 
ـــەڵام زۆر  ـــە، ب ـــڕە پارەیەكـــی خانەنشـــینی هەی ـــم ب باوك

ــان دەكات،  ــرێ خانووەكەمـ ــا بەشـــی كـ ــە و تەنیـ كەمـ
زۆر حاڵمـــان خـــراپ بـــوو، تەنانـــەت زۆر جـــار زاواكانـــم 
خواردەمەنییـــان بـــۆ دەهێنایـــن، منیـــش تەمەنـــم تـــازە 
ببـــوو بـــە 11 ســـاڵان، باوكـــم كـــە مووچـــەی وەرگـــرت، 
ــە دوا  ــی خانووەكـ ــدەرێ، كرێـ ــارەم بـ ــدێ پـ ــم: هەنـ وتـ
بخـــە، لـــە چەنـــد رۆژدا پارەكـــە دەگەڕێنمـــەوە، بـــەو 
ــرم و  ــە دەكـ ــل و فڵچـ ــاخ و نەعـ ــدێ بۆیـ ــە هەنـ پارەیـ
ــووڕە  ــم زۆر تـ ــەرەتا باوكـ ــەم، سـ ــاو دەكـ ــی پێـ بۆیاخـ
بـــوو، وتـــی: تـــۆ هێشـــتا منداڵـــی، منیـــش وتـــم: ئـــەی 
ئـــەوە خۆشـــە ساقەســـەری زاوا دەژیـــن؟ هـــەر چەنـــد 
ـــاوا قســـووریان نەكـــردووە، دوای  هـــەزار جـــار ماڵیـــان ئ
ــم رازی كـــرد، لـــەو كاتـــەوە  ــی زۆر باوكـ پاڕانەوەیەكـ
وازم لـــە خوێنـــدن هێنـــاوە و كاری بۆیاخـــی پێـــاو 
دەكـــەم. ئێســـتا بـــە تـــەواوی شـــارەزا بوومـــە و تەنانـــەت 

ـــەم.« ـــش دەك ـــی پێڵاوی ـــە و دروومان پین
ســـەعید لـــە وەڵامـــی ئـــەو پرســـیارەدا: دڵـــت لای 
گوتـــی: »هەمـــوو  نییـــە؟  خوێنـــدن  و  قوتابخانـــە 
و  بێـــت  قوتابخانـــە  لـــە  دەكات  حـــەز  منداڵێـــك 
داهاتوویەكـــی باشـــی هەبێـــت. بـــەڵام هـــەزاران منـــداڵ 
ـــان  ـــی خۆی ـــی خێزان ـــارن بـــۆ یارمەتیدان ـــە ناچ ـــەن ك ه
كار بكـــەن، كاركردنەكـــەش كێشـــە نییـــە، كێشـــە ئەوەیـــە 
ــان  ــكات. یـ ــواڵ بـ ــكێت و سـ ــداڵ بشـ ــی منـ كەرامەتـ

ــن« ــك بژیـ ــری خەڵـ ــە خێـ ــەی بـ خێزانەكـ
ســـەعید پێشـــتر باســـی لـــەوە كـــرد كـــە پێـــاوی خەڵـــك 
وەك چارەنووســـی خـــۆی رەش دەكات، كاتێـــك لـــە 
ـــەوە  ـــە پرســـیارێك وەڵام دەدات هۆكارەكـــەی دەپرســـین، ب
و  نەبوونـــی  و  خوێنـــدن  لـــە  »دابـــڕان  دەڵێـــت:  و 

هـــەژاری جگـــە لـــە چارەنووســـی رەش چییـــە؟«
جەخـــت  مەدەنـــی،  وەك چالاكێكـــی  كەریـــم  هـــاژە 
و  بایـــەخ  منداڵـــی  قۆناغـــی  كـــە  دەكاتـــەوە  لـــەوە 
لـــە  ئەوەییەكێكـــە  لەبـــەر  هەیـــە،  خـــۆی  گرنگـــی 
هەســـتیارترین ‌و گرنگتریـــن قۆناغەكانـــی ژیانـــی تـــاك 
ـــاوكات  ـــی دەستنیشـــان دەكات. ه ـــووی ژیان ـــە داهات ك
ـــك  دەڵێت:«یاســـا هەمیشـــە گرنگـــی بەهەمـــوو مرۆڤێ
دەدات، بەجۆرێـــك هـــەر مرۆڤێـــك ئەگـــەر ئەركێكـــی 
لـــە ئەســـتۆدا بێـــت، كۆمەڵێـــك مافیشـــی هەیـــە. بـــەڵام 
منـــداڵ بـــە گوێـــرەی یاســـا خـــاوەن مافـــە، بەبـــێ‌ ئـــەوەی 
ــە  ــی: »لـ ــت«. گوتیشـ ــەر بێـ ــایی لەسـ ــی یاسـ ئەركـ
ـــتان زۆرن،  ـــە كوردس ـــەقام ل ـــی سەرش ئێســـتادا منداڵان
زۆریشـــن ئەوانـــەی لـــە خوێنـــدن دابـــڕاون و بەناچـــاری 
كاری زۆر قورســـیش دەكـــەن، هـــەر بۆیـــە زۆر پێویســـتە 
ــای كاركـــردن پێداچوونـــەوەی بـــۆ بكرێـــت، بـــۆ  یاسـ
ـــداڵ و  ـــە من ـــردن ب ـــە هەمـــوو شـــێوەیەك كارك ـــەوەی ب ئ

ــواڵكردنی منـــداڵان قەدەغـــە بكرێـــت.« سـ

داهاتم زۆر باشتر بووە و رۆژی وا 
هەیە پەنجا هەزار دینارم دەست 

دەكەوێت

كار دەكەین بۆ ئەوەی موحتاجی 
كەس نەبین، بۆیە ناخمان پاكە و 
پارەی حەڵاڵ دەبەینەوە بۆ ماڵەوە

براگەورەكەم كە لە من خوشكەكانم 
گەورەتر بوو، بە نەخۆشییەكی 
كتوپڕ جوانەمەرگ بوو، تا ئەو 

مابوو، ژیانمان عەیبی نەبوو

هەموو منداڵێك حەز دەكات لە 
قوتابخانە بێت و داهاتوویەكی 

باشی هەبێت، بەڵام هەزاران 
منداڵ هەن كە ناچارن بۆ 

یارمەتیدانی خێزانی خۆیان كار 
بكەن


